
kilap njang mendjadiken bagoesnja, haloeh terpegang di tangan seperti bamnoe ketjil, enak sekali boewat terbawak kaloek maoe toeroen goenoeng, tatkala Mo Ko Ngo Tjouw (?) plesir di langit, dan Lo Pok (?) mentjari iboenja ada di dalen acherat, marika ada bawak ini toengkat, dari itoe maka ini larang tida boleh terpegang oleh sembarang orang, boleh djoega terbawak pada siapa njang nanti bakal maoe berdjalan ka' „Seethian.””

Keizer soeroe boeka itoe slimoet, ija priksa baik-baik dengen titi dari di atas sampe ka'bawah, keliatan betoel njang ini barang ada soewatoe wasiat, tjahjanja tida brenti mengkredep terang, lantaran dari sinarnja Mastika-mastika njang tertaboerken, Keizer berkata: „„Taijhoat tianglo!” kami kata sasoenggoenja, tida mendjoesta'in padamoe, sekarang kami ada boeka adjaran baik pada orang-orang di doenia, dan kami bikin soembajangan besar ada di klenteng „Hoasingsie,” maksoed,nja aken melintasken aloes aloes njang tersangsara ada di acherat, njang kepala'in membatja doa di itoe soembajangan, soewatoe Padri njang alim. bernama Hian Tjong „Siansoe,” 2 barang ini kami hendak kasi dia pake, beloen taoe apa kamoe maoe kasi atawa tida? dan kamoe minta harga brapa?”

Poh Sat dan Bok Tjia setelah denger Keizer poenja omongan, ija lantas merangkepken ka'doewa tangannja, aken membri hormat tjara Padri, sembari ija kata: „Omitohoet! kaloek barang ini hendak terbriken pada itoe Padri, dengen

